
БЕЛЕШКА ОД ПРВ РАБОТЕН СОСТАНОК
Работна група 3.2 Спречување на насилството врз жените и семејното насилство
Датум,  време  и место на одржување: 25 октомври 2024 година од  11.00ч-13.00ч. во седиштето на МВР
Листа на присутни/отсутни
г-ѓа Сусана Новакоска, координатор на заложба и г-дин Борис Палчевски од Министерство за  внатрешни работи, г-ѓа Лидија Штејров и г-дин Селвер Зендели од Министерство за социјална политика, демографија и млади (МСПДМ), г-ѓа Андријана Ѓорѓевска од Министерство за правда г-дин Стојан Мишев од Здружение за еманципација, солидарност и еднаквост на жени- ЕСЕ.

На состанокот не присуствува  Жаклина Просаровска од Министерство за  внатрешни работи и Нермина Факовиќ од Министерство  за  здравство. 
Цел: запознавање на членовите на работната група со предметната заложба,  како и  неопходноста за интензивирање на активностите за реализација на планот од заложбата.   
Одржување на состаноци: согласно динамиката на активностите, состаноците ќе се одржуваат најмалку еднаш месечно.
Точки на дневен ред: 

· дефинирање на начинот на работа на групата (организирање и координирање на обврските на групата);

· разгледување на планираните активности од заложбата 
· насоки за преземање натамошни чекори за реализација на активностите од  планот на заложбата 
Состанокот воден од координаторот на заложбата се одвиваше со презентирање активности преземени од страна на претставници на  Министерство за  внатрешни работи и МСПДМ  во  соработка  со UNPF
, како и преземените активности  од страна  на Министерство за правда. Врз основа  на тоа,  од претставникот  на  Здружението  ЕСЕ  беше побарано податоците да се проследат до него, со цел да се направи пресек на планираните и реализирани активности на клучните институции за наведената проблематика. Во таа насока, претставникот на МВР, Борис Палчевски истакна  дека во рамки на регионалниот проект „Поддршка за зајакнување 1ѝна борбата против незаконското поседување, злоупотреба и трговија со мало и лесно оружје (МЛО) во Западен Балкан“, изработен е Прирачникот за процена и решавање на ризиците поврзани со злоупотреба на огнено оружје во случаи на семејно насилство, во кој детално се наведени постапувањата и  додаде дека Прирачникот се предлга да биде дел од Програмата за обука на полицајци. 
На состанокот од страна на координаторот на заложбата, беше потенцирано дека  покрај тоа што подолг период  не е започнато со реализација  на активностите, поради изборните процеси, како и поради измени во номинацијата на  членови од работната подгрупа, ќе се настојува поинтензивно да се преземаат подготвителни активности за започнеме со реализација на планот од заложбата. Во контекст на тоа, претставникот од МСПДМ  извести дека од нивна страна ќе се предложи нов член во работната група од Одделение за спречување и заштита од насилство врз жени и семејно насилство. 
Заклучоци со јасно утврдени активности, надлежност и рокови за постапување
· Здружението ЕСЕ ќе подготви информација со пресек на податоци согласно материјалите на клучните министерства за семејно насилство ( Евалуација на акцискиот план за спроведување на Конвенцијата за спречување и борба против насилството врз жените и домашното насилство на Република Македонија 2018–2023 од МСПДМ  и податоци  за реализирани активности на МВР и Министерство за правда )

· Презентација на  Прирачникот за процена и решавање на ризиците поврзани со злоупотреба на огнено оружје во случаи на семејно насилство 
· Подготовки за изработка Планот за превенција од семејно насилство -  до крај на декември 2024 година 

· Изработка Планот за спроведување едукација на практичари, се планира да се подготви по донесување на План за превенција од семејно насилство
· Наредна средба со подгрупа се планира да се оствари до 10 ноември 2024 година, на која ќе очекува да следат подготвителни активности за изработка на План за превенција од семејно насилство.

